
				এই পাতাটির মুদ্রণ সংশোধন করা প্রয়োজন। 
(፩ bም अश्लJांदांछे
কুন্দরাও।-শোনো সৈনিক, আমি জানি-আমার স্ত্রীর চরিত্র নিষ্কলঙ্ক, তার হৃদয় কুসুমের মতন পবিত্র, সেই সরলতার মূর্ত্তিস্বরূপিনী পবিত্রহৃদয়া আমার পত্নীর চরিত্রে তুমি দোষারোপ করেছ; যদি এ কথা মিথ্যা হয়-যদি তার অপরাধ প্রমাণিত না হয়-যদি এই নদী-তীরে তাদের সাক্ষাৎ না পাই-তাহলে আমি তোমাকে এমন ভীষণ দণ্ডে দণ্ডিত করবো-মানুষে যা কখনো কল্পনা করতে পারে না !
সূর্য্যামল -উত্তম ; আমি নতশিরে সে দণ্ড গ্রহণ করবো ।
(অতর্কিত ভাবে সসৈন্য সোমনাথের প্রবেশ । )
সোমনাথ ।-বন্দী করে !
( ক্ষীপ্রহস্তে সৈন্যদের তথাকরণ । )
কুন্দরাও।-একি সৈনিক-এ সব কি ? আমি বন্দী ! সূর্য্যামল।--হিঁ কুমার বাহাদুব ! আপাততঃ আপনি বন্দী ; আপনাকে বন্দী করবার জন্যই এই ফান্দ পাতা হয়েছে । আপনার স্ত্রীর কথা সমস্ত মিথ্যা ; এ সব আমাদের ষড়যন্ত্র । কুন্দরাও।-ষড়যন্ত্রকারী ঘুণ্য পিশাচ । এর প্রতিফলসোমনাথ ।-কে কাকে প্রতিফল দেয়-এখনি তো বুঝতে পারবো! রাক্ষস পিতার পিশাচ সন্তান তুমি, তোমাকে আজ দণ্ডিত ক’রে আমি বড় আমোদ পাব-আমি কে জানো-আমি সেই সোমনাথ । কুন্দরাও -উ-বুক ফেটে যাচ্ছে-আমার হস্ত রুদ্ধ ! পিশাচ-চোর
-দসু্য । আমি তোকে পদাঘাত করবো । সৈন্যগণ ।-খবরদার ! সোমনাথ ।-ওই বৃক্ষগাত্রে এখনি একে বন্ধন করে ; হত্যা করবার যে
ব্যবস্থা করেছি।-বর্ণে বর্ণে তা পালন করে ।

